
1.0 ᐱᓇᔫᑦ  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ, ᑎᒃᑯᐊᖅᑕᐅᓯᒪᓪᓗᑎᒃ ᐆᒻᒪᖅᑯᓯᕆᔨᐅᕗᑦ, ᒪᓕᒃᖢᒍ ᑎᑎᕋᖅᓯᒪᓂᓕᒃ 12. (1) ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᐱᖁᔭᖅ (ᐱᖁᔭᖅ), ᐊᖏᖅᑕᐅᑎᑦᑎᕙᒡᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦᑕ ᒥᓂᔅᑕᖓᓐᓄᑦ 

(ᒥᓂᔅᑕ), ᓴᖅᑭᑦᑎᒋᐊᓚᐅᙱᓐᓂᖏᓐᓂᒃ ᐊᑭᖃᓕᖅᑎᑕᐅᒋᐊᓚᐅᙱᓐᓂᖓᓂ ᐅᕝᕙᓘᓐᓃᑦ ᐊᑭᓕᒃᑲᓐᓂᕆᐊᓕᖕᓂᒃ. ᑲᒪᒋᔭᒃᓴᓕᒃ 

ᒥᓂᔅᑕ ᐊᒻᒪᑦᑕᐅᖅ ᐊᑐᕆᐊᖃᖅᑎᑕᐅᕗᖅ ᒪᓕᒡᓗᒍ ᑎᑎᕋᖅᓯᒪᓂᖓ 12 (2) ᐱᖁᔭᕐᒥ, ᖃᐅᔨᑎᑕᐅᖃᑦᑕᕈᒪᓗᓂ ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓂᒃ ᑖᔅᓱᒪ ᐊᑐᖅᑕᐅᕙᒃᑑᑉ ᐱᔪᒪᓂᕆᔭᖓᓂᒃ ᐊᑐᖅᑎᑦᑎᔪᒪᓪᓗᑎᒃ ᖃᔅᓯᐅᓇᔭᖅᑎᑕᐅᓂᖓᓂᒃ 

ᐊᑭᓕᒃᑲᓐᓂᕆᐊᓕᖕᒥᓪᓘᓐᓃᑦ.  

 

ᑎᑎᖅᑲᑎᒍᑦ ᐅᓪᓗᓕᖅᓯᒪᓪᓗᓂ ᒫᑦᓯ 26, 2020−ᒥᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓇᔪᓚᐅᖅᐳᑦ ᒥᓂᔅᑕᒧᑦ ᑲᒪᒋᔭᒃᓴᖃᖅᑎᑕᐅᔪᒧᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᐱᔪᒪᓪᓗᑎᒃ ᐊᖏᖅᑕᐅᔪᒪᓂᕐᒥᒃ ᐅᖅᓱᐊᓗᖕᒧᑦ ᐊᑭᑐᓗᐊᖅᑎᑦᑎᙱᓐᓂᕐᒧᑦ ᐊᑐᖅᑕᐅᕙᒃᑐᒧᑦ 

(FSR−ᒥᒃ) ᐅᑎᑦᑎᑦᑎᓂᕐᒥᒃ ᐊᑐᖅᑕᐅᓇᔭᖅᑐᒥᒃ 2.76 −ᓴᐅᓪᓗᓂ ᐊᑕᐅᓯᕐᒧᑦ kWh−ᒧᑦ, ᐊᐃᕐᕆᓕ 1, 2020−ᒥᑦ ᓯᑎᐱᕆ 30, 

2020−ᒧᑦ. ᑎᑎᖅᑲᑎᒍᑦ ᐅᓪᓗᓕᖅᓯᒪᓪᓗᓂ ᒫᑦᓯ 27, 2020−ᒥᒃ ᒥᓂᔅᑕ ᐱᔪᒪᓚᐅᖅᐳᖅ ᐅᖃᐅᔾᔪᖅᑕᐅᓂᕐᒥᒃ ᐆᒻᒪᖅᑯᑎᑦ ᐊᑭᖏᓐᓄᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ ᐱᔾᔪᑎᖃᕐᓗᓂ ᐱᓇᔫᑎᒋᔭᐅᔪᒥᒃ.  

 

 

2.0 ᐱᓕᕆᐊᖑᓯᒪᔪᑦ 

ᒫᓐᓇᐅᔪᖅ ᐊᑭᒋᑎᑕᐅᔪᑦ ᐊᖏᖅᑕᐅᓚᐅᖅᓯᒪᕗᖅ ᒪᐃ 1, 2018−ᒥ, ᒪᓕᒃᖢᒍᑦ ᒥᓂᔅᑕᐅᑉ ᐊᑐᖁᔭᖓ ᐅᓪᓗᓕᖅᓯᒪᔪᖅ ᒪᐃ 30, 2018, 

ᐃᓚᒋᔭᐅᖃᑕᐅᓪᓗᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 2018/19−ᒧᑦ ᓯᕗᓪᓕᖅ I ᐊᑭᒋᖁᔭᐅᔪᓄᑦ ᑐᒃᓯᕋᐅᑦ (GRA). 

ᐅᖁᒪᐃᓐᓂᖓ ᐅᖅᓱᐊᓘᑉ ᐊᑭᒋᔭᐅᓂᐊᕋᓱᒋᔭᐅᓂᖓ $0.934 ᐊᑕᐅᓯᖅ ᓖᑕ (ᐅᖁᒪᐃᓐᓂᖓᒍᑦ ᑕᒪᐃᓐᓄ ᓄᓇᓕᓕᒫᓄᑦ) 

ᐊᑭᖃᓕᖅᖢᓂ ᔭᓄᐊᕆ 30, 2017 (ᐊᒻᒪ ᓇᓚᐅᑦᑖᖅᑕᐅᓯᒪᔪᖅ ᐊᐅᔭᒃᑯᑦ 2018-ᒥ) ᑐᓴᐅᒪᔾᔪᑕᐅᔫᑉ ᐅᖅᓱᐊᓗᓕᕆᔨᒃᑯᑦ 

ᐱᓕᕆᕝᕕᖓᓐᓂᒃ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓂ ᐅᖅᓲᑉ ᐊᑭᖏᓐᓂ ᐊᓯᔾᔨᖅᑕᐅᔪᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖᓄᑦ. 

 

ᒫᓐᓇᐅᔪᖅ ᑐᒃᓯᕋᐅᑕᐅᔪᖅ ᐅᖅᓱᐊᓗᖕᒧᑦ ᐊᑭᖓᓄᑦ ᓱᕐᕋᔾᔭᐃᒃᑯᑎᒧᑦ ᐅᑎᖅᑎᑦᑎᕕᐅᔪᒪᓪᓗᑎᒃ 2.76 cents ᑕᒪᐃᓐᓄᑦ kWh−ᒧᑦ 

ᐊᑐᕐᓂᐊᖅᖢᓂ ᐊᐃᕐᕆᓕ 1, 2020−ᒥ ᓯᑎᐱᕆ 30, 2020−ᒧᑦ. ᐅᖅᓱᐊᓘᑉ ᐊᑭᖓᓄᑦ ᖃᔅᓯᑐᖅᑎᑕᐅᓂᖓᓄᑦ ᑎᑎᕋᖅᑕᐅᔪᖅ 

ᐃᓚᒋᔭᐅᓪᓗᓂ ᐱᓇᔫᑎᒋᔭᐅᔪᒧᑦ ᖃᓄᖅ ᐊᔾᔨᒌᖕᓂᖏᓐᓄᑦ ᐱᔾᔪᑎᖃᖅᐳᖅ ᐆᒻᒪᖅᑯᑎᑦ ᐊᑭᖏᓐᓄᑦ ᓇᓚᐅᑦᑖᖅᑕᐅᓯᒪᔪᖅ ᐅᖅᓱᐊᓘᑉ 

ᐊᑭᒋᓇᔭᖅᑕᖓᓄᑦ $0.934−ᒧᑦ ᑕᒪᐃᓐᓄᑦ ᓖᑕᒧᑦ ᐊᑭᓪᓚᑦᑖᕆᔭᖓᓄᑦ ᐅᓪᓗᒥᒧᑦ ᑎᑭᖦᖢᒍ ᐊᑭᒋᓛᕋᓱᒋᔭᐅᔪᒧᓪᓗ ᐅᖅᓱᐊᓘᑉ 

ᐊᑭᖏᓐᓄᑦ, ᐊᐃᕐᕆᓕ 1, 2020−ᒥ ᓯᑎᐱᕆ 30, 2020−ᒧᑦ; ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᒃᓯᕋᖅᓯᒪᔪᑦ 

ᐅᑎᖅᑎᑕᐅᖁᔨᓪᓗᑎᒃ ᐊᒥᐊᒃᑯᖏᓐᓂᒃ ᐅᖅᓱᐊᓘᑉ ᐊᑭᖓᓄᑦ ᑲᑎᖅᓱᖅᑕᐅᓯᒪᔪᓄᑦ ᐊᑭᖏᓐᓄᑦ ᖃᔅᓯᑐᓛᕋᓱᒋᔭᐅᔪᒧᑦ 

ᑐᙵᕕᖃᖅᖢᑎᒃ ᐊᒻᒪ ᐅᖅᓱᐊᓘᑉ ᐊᑭᓪᓚᑦᑖᖓᓄᑦ, ᐊᑭᓕᖅᓱᐃᔨᓄᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᐅᑎᖅᑎᕝᕕᐅᓂᕐᒧᑦ. 

FSR−ᒧᑦ ᐅᑎᖅᑎᑕᐅᔪᒃᓴᖅ ᐊᑭᖓ 2.76 cents ᑕᒪᐃᓐᓄᑦ kWh ᐃᓇᖐᔾᔪᑕᐅᕗᖅ FSR−ᒧᑦ ᐊᑭᑐᓗᐊᖅᑎᑦᑎᑦᑕᐃᓕᒪᓂᕐᒧᑦ 0 

cents ᑕᒪᐃᓐᓄᑦ kWh−ᒧᑦ ᐊᑐᓕᓚᐅᖅᑐᖅ ᐊᐃᕐᕆᓕ 1, 2019−ᒥ ᒫᑦᓯ 31, 2020−ᒧᑦ. 

ᐱᔪᒪᔾᔪᑎᖓᓐᓂᑦ, ᑎᒥᐅᔪᖅ ᑐᒃᓯᕋᓚᐅᖅᑐᑦ ᐊᖏᖅᑕᐅᖁᔨᓪᓗᑎᑦ 2.76-ᓴᒥᑦ ᐊᑕᐅᓯᕐᒧᑦ ᑭᓗᐋᑦᒧᑦ ᐅᕐᓱᐊᓗᖕᒧᑦ 

ᐊᑭᑐᓗᐊᖅᑎᑦᑎᑕᐃᓕᔾᔪᑎᖓᓐᓂᑦ ᐅᑎᕐᕕᐅᔪᓐᓇᖅᑎᑕᐅᓗᑎᑦ, ᐱᒋᐊᕐᓗᓂ ᐊᐃᕐᕆᓕ 1, 2020−ᒥᑦ.  

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᓚᐅᖅᑐᑦ ᑐᒃᓯᕋᐅᑎᒥᑦ ᐊᒻᒪᓗ, ᑎᑎᖅᑲᖅ ᐅᓪᓗᖃᖅᑐᖅ ᐊᐃᕐᕆᓕ 1, 2020, 

ᐊᑐᓕᖁᔨᓯᒪᔪᑦ ᐊᖏᕐᓂᕐᒥᑦ ᐊᑐᖅᑕᐅᓂᐊᖅᑐᒥᑦ ᐅᕐᓱᐊᓗᖕᒧᑦ ᐊᑭᑐᓗᐊᖅᑎᑦᑎᑕᐃᓕᒪᓂᕐᒧᑦ ᐊᑭᖏᓐᓄᑦ ᐅᑎᖅᑎᑦᑎᓂᕐᒧᑦ 

ᐊᑐᖅᑕᐅᓂᐊᖅᑐᓂᑦ 2.76 -ᓴᒥᑦ ᐊᑕᐅᓯᕐᒧᑦ kWh-ᒧᑦ ᐊᐃᕐᕆᓕ 1, 2020-ᒥ ᐊᖏᖅᑕᐅᓂᕆᓇᔭᖅᑕᖓᓄᑦ ᐅᓪᓗᖓᓄᑦ 

ᑐᒃᓯᕋᐅᑎᐅᑉ. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᖃᐅᔨᒪᓕᓚᐅᖅᑐᑦ ᐊᑐᓕᖅᑎᑕᐅᓂᖓ ᐅᖅᓱᐊᓗᖕᒧᑦ ᐊᑭᖏᓐᓄᑦ 

ᓱᕐᕋᔾᔭᐃᒃᑯᑎᒧᑦ ᐅᑎᖅᑎᑕᐅᔪᒃᓴᑦ ᐊᑐᖅᑕᐅᓇᔭᖅᑐᖅ ᐱᐅᓛᒃᑰᖅᑎᑕᐅᓚᐅᖅᐳᖅ ᑭᒃᑯᑐᐃᓐᓇᓄᑦ ᒪᓕᒃᖢᓂᓗ ᑲᔪᓯᑎᑦᑎᓇᔭᕐᓂᕐᒥᒃ 

ᖃᔅᓯᐅᓂᖓᑕ ᐊᑕᐅᓰᓐᓇᒃᑰᖅᑎᑕᐅᓇᔭᕐᓂᖓᓂᒃ ᑕᒪᐃᓐᓄᑦ ᐊᑐᖅᑎᐅᕙᒃᑐᓄᑦ.  

 

ᐊᑐᓕᖁᔭᐅᓚᐅᖅᑎᓪᓗᒍ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᓇᐃᓈᖅᓯᒪᓪᓗᓂ ᖁᓛᓂ, ᐊᐃᕐᕆᓕ 2, 2020−ᒥ ᒥᓂᔅᑕ 

ᑲᒪᒋᔭᓕᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐊᖏᖅᓯᓚᐅᖅᐳᖅ FSR−ᒧᑦ ᐅᑎᖅᑎᑕᐅᔪᒃᓴᒥᒃ ᐊᑐᖅᑕᐅᓇᔭᖅᑐᒥᒃ 2.76 

cents ᑕᒪᐃᓐᓄᑦ kWh−ᒧᑦ ᐊᑐᕐᓂᐊᖅᖢᓂ ᐊᐃᕐᕆᓕ 1, 2020−ᒥ ᓯᕗᓪᓕᖅᐹᖅᓯᐅᑎᒥᒃ ᒪᓕᒃᑐᖃᖅᖢᓂ ᑎᑎᕋᖅᓯᒪᓂᖓᓂᒃ 

12.1−ᒥᒃ. (1) ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐱᖁᔭᖓᓂ ᐃᒪᓐᓇ ᐅᖃᖅᓯᒪᓪᓗᓂ: “ᕿᒥᕐᕈᔨᑦ ᑲᑎᒪᔨᓄᑦ 

ᐱᓕᕆᐊᖑᖁᔭᐅᔪᖃᖅᐸᑦ ᑎᑎᕋᖅᓯᒪᓂᓕᒃ 12(2) ᒪᓕᒡᓗᒍ, ᕿᒥᕐᕈᔨᑦ ᑲᑎᒪᔨᑦ ᐊᑐᓕᖁᔨᑐᐃᓐᓇᕆᐊᖃᖅᐳᑦ ᓯᕗᓪᓕᖅᐹᖅᓯᐅᒻᒥᒃ 

ᐅᕝᕙᓘᓐᓃᑦ ᐊᑭᖓᓂᒃ ᑭᓯᐊᓂ ᖃᓄᖅᑑᖁᔭᐅᒃᐸᑕ ᒪᓕᒡᓗᒍ ᑎᑎᕋᖅᓯᒪᓂᓕᒃ 16, ᐊᒻᒪ ᒥᓂᔅᑕ ᕿᒥᕐᕈᔩᑦ ᑲᑎᒪᔨᓄᑦ 

ᐱᔪᓐᓇᖅᑎᑦᑎᒃᐸᑦ ᐆᒻᒪᖅᑯᑎᒋᖁᔭᐅᔪᓂᒃ ᐊᑐᓕᖅᑎᓪᓗᒍ ᓯᕗᓪᓕᖅᐹᖅᓯᐅᑕᐅᖁᔭᐅᔪᖅ ᐅᕝᕙᓘᓐᓃᑦ ᐊᑭᖓ.”  

3.0 ᐱᓕᕆᔾᔪᓯᖅ 

 

ᑎᑎᕋᖅᓯᒪᓂᓕᒃ 13(1.1) ᐱᑯᔭᕐᒥ ᐃᒪᐃᑎᑦᑎᔪᓐᓇᖅᐳᖅ: 

ᐃᒪᐃᑉᐸᑦ, ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖃᖅᐸᑕ, ᐱᓇᔪᒍᑎᒋᔭᐅᔪᖅ ᐊᑐᖅᑕᐅᖁᔭᐅᓇᔭᖅᑐᒧᑦ ᖃᔅᓯᐅᓂᕆᓇᔭᖅᑕᖓᓄᑦ 

ᐊᑭᓕᕆᐊᓕᖕᒧᓪᓘᓐᓃᑦ ᒥᑭᓪᓗᓂ ᐱᓇᔫᑕᐅᒃᐸᑦ, ᑖᒃᑯᐊ ᑲᑎᒪᔩᑦ ᐅᖃᖃᑦᑕᕐᓂᐊᖅᐳᑦ ᒥᓂᔅᑕᒧᑦ 90 ᐅᓪᓗᐃᑦ ᐃᓗᐊᓂ 

ᐱᓚᐅᕐᓗᑎᒃ ᒥᓂᔅᑕᐅᑉ ᐱᔪᒪᓂᕆᔭᖓᓂᒃ ᐅᖃᐅᔾᔪᖅᑕᐅᓂᕐᒥᒃ ᑎᑎᕋᖅᓯᒪᓂᖓᑕ 12(2) ᒪᓕᒡᓗᒍ. 

 

ᕿᒥᕐᕈᓚᐅᖅᖢᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓇᔫᑎᒋᔭᖓᓂᒃ, URRC−ᑯᑦ ᐋᖅᑭᒃᓯᓚᐅᖅᐳᑦ ᑖᓐᓇ FSR−ᒧᑦ 

ᐱᓇᔫᑎᒋᔭᐅᔪᖅ ᐱᕐᔪᐊᖑᙱᖦᖢᓂ ᐱᓇᔫᑎᒋᔭᐅᓂᖓᓂᒃ.  

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓴᖅᑭᑎᑦᑎᓚᐅᙱᑦᑐᑦ ᖃᐅᔨᒃᑲᐃᔾᔪᑎᒥᑦ ᑐᒃᓯᕋᐅᑎᒥᑦ. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ ᑐᓴᖅᑎᑕᐅᓚᐅᖅᐳᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᐅᑎᖅᑎᑕᐅᔪᒃᓴᑦ ᐊᑐᐃᓐᓇᕈᖅᑎᑕᐅᓚᐅᕐᓂᖏᓐᓂᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᐊᒻᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᐊᒻᒪ ᒥᓂᔅᑕ ᑲᒪᒋᔭᓕᒃ ᑕᒪᐃᓐᓄᑦ ᓄᓇᓕᖕᓂ ᑎᑎᕋᕐᕕᓕᕆᔨᓄᑦ 

ᐊᒻᒪ ᑲᑎᒪᔨᓄᑦ. ᐃᒪᐃᒻᒪᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᒃᑲᐃᑎᑦᑎᓇᔭᖅᑐᑦ, ᐊᑖᓂᑦ ᐊᔾᔨᐅᙱᑦᑐᓂᑦ 

ᖃᓄᐃᓐᓂᐅᔪᓂᑦ ᐊᒃᑐᐊᓂᖃᖅᑐᓂᑦ ᓄᕙᕐᔪᐊᕐᓇᕐᒧᑦ, ᐃᑲᔫᑎᒃᓴᐃᑦ ᐊᔪᖅᑎᑕᐅᓚᐅᖅᑐᑦ ᑕᐃᒪᐃᓐᓂᕐᒧᑦ.  ᐊᒻᒪ ᓱᓕ, ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖃᓚᐅᖅᐳᑦ ᐊᑭᓕᖅᓱᐃᔨᐅᔪᖅ ᐊᒃᑐᖅᑕᐅᓇᔭᙱᓐᓂᖓᓂᒃ FSR−ᒧᑦ ᐅᑎᖅᑎᑕᐅᔪᒃᓴᒧᑦ. 

ᒪᓕᒃᖢᒋᑦ ᑖᒃᑯᐊ ᐱᔾᔪᑕᐅᔪᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖃᓚᐅᖅᑐᑦ ᖃᐅᔨᒃᑲᐃᓂᕐᒥᑦ ᐊᑭᓕᖅᑐᐃᔨᓂᑦ 

ᑐᓂᓯᔪᓐᓇᓂᕐᒥᑦ ᑎᑎᕋᖅᓯᒪᔪᓂᑦ ᑐᒃᓯᕋᐅᑎᓂᑦ ᐱᔾᔪᑎᒋᓗᒍ ᑐᒃᓯᕋᐅᑎ ᐱᔭᕆᐊᖃᙱᑦᑐᖅ. ᑐᒃᓯᕋᖅᑐᖃᓚᐅᙱᑦᑐᖅ ᑐᒃᓯᕋᐅᑎ 

ᐱᓪᓗᒍ. 

 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᕿᒥᕐᕈᓚᐅᖅᑐᑦ ᑐᒃᓯᕋᐅᑎᒥᑦ ᐊᒻᒪᓗ ᑐᑭᑖᓚᐅᖅᑐᑦ ᑖᒃᑯᐊ 

ᑐᑭᓯᐅᒪᔾᔪᑏᑦ ᐱᔭᐅᔪᒪᓯᒪᓚᐅᖅᑐᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ ᐱᔭᕆᐊᖃᓚᐅᙱᑦᑐᑦ. 

 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐃᓱᒪᒃᓴᖅᓯᐅᕐᓂᕆᔭᖓ ᑕᒪᑐᒧᖓ ᐱᔾᔪᑕᐅᔪᒧᑦ ᐋᖅᑭᒃᑕᐅᓯᒪᕗᖅ ᑖᒃᑯᓇᓂ 

ᐅᓂᒃᑲᐅᓯᕐᓂ. 

4.0 ᐱᓇᔫᑦ ᐃᓱᒪᒋᔭᐅᓂᖓ 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᑎᑦᑎᓚᐅᖅᐳᑦ, ᑕᒪᓐᓇ ᐃᓚᒋᔭᐅᑎᑕᐅᓪᓗᓂ ᐱᓇᔫᑎᒧᑦ, ᖃᖓᒃᑰᕋᔭᕐᓂᖏᓐᓂᒃ 

ᑎᑎᕋᖅᓯᒪᔪᓂᒃ ᖃᔅᓯᐅᓂᐊᕋᓱᒋᔭᐅᔪᓂᒃ ᑕᖅᑭᑕᒫᑦ ᖃᔅᓯᐅᓂᐊᕐᓂᕆᔭᖏᓐᓂᒃ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒥᒃ ᓯᑎᐱᕆ 

30, 2020 ᑎᑭᓐᓇᓱᖕᓂᖓᓄᑦ, ᓇᓗᓇᐃᔭᖅᓯᒪᓗᑎᒃ ᖃᔅᓯᐅᓂᕆᔭᖏᓐᓄᑦ ᐱᓇᔫᑎᑉ ᐅᑎᖅᑎᑦᑎᓂᕐᒧᑦ ᐊᑐᖅᑕᐅᓇᔭᖅᑐᒧᑦ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᖅᐳᑦ ᑕᒪᒃᑯᐊ ᖃᖓᒃᑰᕐᓂᖓᓄᑦ ᐊᑐᖅᑕᐅᕙᓪᓕᐊᓇᔭᖅᑐᑦ ᑐᙵᕕᖃᖅᑎᑕᐅᓂᖏᓐᓂᒃ ᐅᑯᓄᖓ 

ᑐᓴᖅᑕᐅᔪᒃᓴᓄᑦ ᑲᖐᒋᔭᐅᔪᓄᓪᓗ: 

 

1. ᐃᓗᐃᑦᑑᓈᖅᑕᐅᓪᓗᑎᒃ ᐅᖅᓱᐊᓗᐃᑦ ᐊᑭᖏᑦ:  ᐊᖏᔫᑏᑦ ᐅᖅᓱᐊᓗᐃᑦ ᓄᓇᓕᖕᓄᑦ ᐊᐅᓪᓚᖅᑎᑕᐅᔪᒃᓴᑦ 

ᒪᓕᒃᑕᐅᔪᑦ 2019-ᒥ ᐅᖅᓴᒃᓴᐅᒃᑲᓐᓂᖅᑎᓪᓗᒋᑦ ᐊᑭᒋᕙᒃᑕᖏᑦ. ᐊᑭᖏᑦ ᓇᓚᐅᑦᑖᖅᑕᐅᓯᒪᔪᑦ ᑐᙵᕕᖃᖅᑐᑦ 

ᑐᑭᓯᔾᔪᑎᒃᓴᐅᔪᓂᑦ ᑐᓂᔭᐅᓯᒪᔪᓂᑦ ᑖᒃᑯᓇᙵᑦ ᐅᖅᓱᐊᓗᓕᕆᔨᒃᑯᓐᓂᑦ.  

2. ᓂᕈᐊᒐᒃᓴᐅᔪᑦ ᐅᖅᓱᐊᓗᐃᑦ ᐊᑭᖏᑦ: ᓂᕈᐊᕆᔭᐅᔪᑦ ᐅᖅᓱᐊᓗᐃᑦ ᐊᑭᖏᑦ ᔭᓄᐊᕆ 2020−ᒧᑦ ᑎᑭᓪᓗᒍ.  

ᓂᕈᐊᕆᔭᐅᔪᑦ ᐅᖅᓱᐊᓘᑉ ᐊᑭᖏᑦ ᕕᕗᐊᕆ 2020−ᒥ ᓯᑎᐱᕆ 2020−ᒧᑦ ᑎᑭᓪᓗᒍ ᐊᑭᒋᓂᐊᕋᓱᒋᔭᐅᔪᑦ 

ᑐᙵᕕᖃᖅᐳᑦ ᐊᑭᒋᑎᑕᐅᔪᓂᒃ ᐅᖅᓱᐊᓗᓕᕆᔨᒃᑯᓐᓂ ᐊᑐᐃᓐᓇᕈᖅᑎᑕᐅᔪᓂᒃ ᔮᓄᐊᕆ 13, 2020−ᒥ ᐱᒋᐊᕐᓗᓂ. 

ᐅᖅᓱᐊᓘᑉ ᐊᑭᖏᑦ ᐊᑭᒋᔭᐅᓕᖅᓯᒪᔪᑦ ᑕᑯᒃᓴᐅᑎᑦᑎᕗᑦ ᐊᑭᒃᖠᒋᐊᖅᓯᒪᔪᒥᒃ ᑕᖅᑭᑕᒫᑦ ᐅᖅᓱᐊᓘᑉ 

ᐊᑭᒋᕙᒃᑕᖏᓐᓄᑦ $0.04-ᐸᓗᖕᓂᒃ ᓖᑕ ᐊᑕᐅᓯᖅ. 

3. ᐅᖅᓱᐊᓗᒃ ᓇᐃᓴᖅᑕᐅᓯᒪᔪᖅ: ᐅᖅᓱᐊᓗᖕᒧᑦ ᐊᑭᒋᓂᐊᕋᓱᒋᔭᐅᔪᖅ ᑕᑯᒃᓴᐅᑎᑕᐅᓪᓗᓂ 

ᐅᖁᒪᐃᓐᓂᖅᓯᐅᖅᑕᐅᓯᒪᔪᒧᑦ ᐅᖅᓱᐊᓘᑉ ᐊᑭᖓᓐᓄᑦ ᐅᖅᓱᐊᓗᒃ ᓈᓴᖅᑕᐅᓯᒪᔪᒥ ᐊᒻᒪ ᑲᑎᖅᓱᖅᑕᐅᓯᒪᓪᓗᓂ 

ᐃᓗᐃᑦᑐᕐᒧᑦ ᐅᖅᓱᐊᓗᖕᒧᑦ ᓂᕈᐊᖅᑕᐅᓯᒪᔪᒧᑦ ᐅᖅᓱᐊᓗᒃᑖᕆᔭᐅᕙᓪᓕᐊᔪᒧᑦ. 

4. ᓂᐅᕐᕈᑕᐅᔪᑦ ᐊᒻᒪ ᐊᐅᓚᔾᔭᒋᐊᖅᑕᐅᔪᖅ:  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᖓᑦᑎᐊᓕᓴᐅᓛᓂ ᐊᐅᓚᔾᔭᒋᐊᕈᑎᓄᑦ 

ᓂᐅᕐᕈᑕᐅᔪᓪᓗ ᐊᑭᒋᓛᕋᓱᒋᔭᐅᔪᑦ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᖃᓚᐅᖅᐳᑦ ᐊᑭᒃᖠᒋᐊᕐᓂᕆᔭᐅᔪᒥᒃ ᐊᑭᒋᓂᐊᕋᓱᒋᔭᐅᔪᒧᑦ ᐅᖅᓱᐊᓘᑉ ᐊᑭᖏᓐᓄᑦ 

ᐅᖃᐅᓯᐅᓚᐅᖅᑐᒧᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐱᒋᐊᕐᓗᒍ ᔮᓄᐊᕆ 13, 2020−ᒥ, ᐊᖏᒃᖠᒋᐊᖅᑎᑦᑎᓇᔭᕐᓂᖓᓂᒃ 

ᖃᓅᓂᐊᕋᓱᒋᔭᐅᓯᒪᔪᓂᒃ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᖃᔅᓯᐅᓂᕆᔭᖓᓄᑦ ᐊᑮᑦᑐᕆᔭᐅᔪᓂᒃ ᐊᑐᖅᑎᐅᕙᒃᑐᓄᑦ 

$2.357−ᒥᓕᐊᓄᑦ ᓯᑎᐱᕆ 30, 2020−ᒥᑦ ᐱᒋᐊᕐᓗᒍ. ᑕᒪᓐᓇ ᐱᔾᔪᑎᖃᓗᐊᓚᐅᖅᑐᖅ ᐊᑭᒃᖠᒋᐊᕐᓂᖏᓐᓄᑦ ᓂᕈᐊᕆᔭᐅᔪᑦ 

ᐅᖅᓱᐊᓗᐃᑦ ᐊᑭᖏᑦ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᖃᓚᐅᖅᑐᑦ ᐅᑎᖅᑎᑕᐅᔪᒃᓴᖅ ᐊᑭᖓ 2.76 cents ᑕᒪᐃᓐᓄᑦ kWh−ᒧᑦ ᑲᑎᖅᓱᖅᑕᐅᓚᐅᖅᐳᖅ 

ᑐᕌᒐᖃᖅᖢᑎᒃ 0−ᒥᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᑉ ᐊᑭᖓᓄᑦ ᓯᑎᐱᕆ 30, 2020−ᒧᑦ ᑎᑭᓪᓗᒍ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᕗᑦ ᐊᖏᖅᑕᐅᓯᒪᓂᖓᓂᒃ ᑐᒃᓯᕋᐅᑕᐅᓯᒪᔪᖅ ᐅᖅᓱᐊᓗᖕᒧᑦ ᐊᑭᒋᖁᔭᐅᔪᖅ ᐅᑎᕐᕕᐅᓂᐊᖅᐳᑦ 

ᐊᑭᖃᖅᑎᒋᔪᒥᒃ $14.50 (ᐃᓚᓕᐅᔾᔭᐅᒃᑲᓐᓂᖅᐸᒃᑐᖅ ᐃᓚᓕᐅᑎᓗᒍ) ᑕᖅᑭᑕᒫᑦ ᒐᕙᒪᒃᑰᙱᑦᑐᓄᑦ ᐊᑭᓕᖅᓱᐃᔨᓄᑦ ᐊᑐᕌᖓᑕ 

500 kWh/ᑕᖅᑭᕐᒧᑦ ᐃᓚᓕᐅᑎᓗᒋᑦ ᐊᑭᓪᓚᑦᑖᖏᑦ. 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᓯᒪᕗᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᑎᖅᓱᖅᓯᒪᔭᖏᓐᓂᒃ FSR−ᒧᑦ 

ᐅᑎᖅᑎᑕᐅᔪᒃᓴᑦ ᐊᑐᖅᑕᐅᓇᔭᖅᑐᒧᑦ, ᐃᓚᓕᐅᔾᔭᐅᓪᓗᑎᒃ ᓇᓗᓇᐃᖅᓯᒪᔪᑦ ᐋᖅᑭᒃᑕᐅᓯᒪᔪᑦ ᑐᒃᓯᕋᐅᑎᒦᑦᑐᑦ ᓈᒻᒪᒃᓴᖅᖢᑎᒡᓗ 

ᐱᓕᕆᔾᔪᓯᕐᓂᒃ ᑲᑎᖅᓱᖅᑕᐅᓯᒪᔪᓂᒡᓗ ᐊᑐᖅᑕᐅᔪᑦ ᓈᒻᒪᖕᓂᖏᓐᓂᒃ ᒪᓕᒃᖢᑎᒡᓗ ᑭᖑᓂᑦᑎᓐᓂ ᐱᓕᕆᐊᖑᖃᑦᑕᖅᓯᒪᔪᓂᒃ.  

ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ ᐅᖃᖅᐳᑦ ᐅᑎᕐᕕᐅᓂᕐᒧᑦ ᖃᐅᔨᓴᕈᑎᖓᒍᑦ ᐅᓄᙱᑦᑐᒻᒪᕆᐊᓘᓂᖏᓐᓂᒃ 

ᖃᓄᐃᓕᖓᓕᕈᑕᐅᓪᓗᐊᙱᓐᓂᖏᓐᓂᒡᓗ ᐊᑭᖓᓄᑦ ᓱᕐᕋᔾᔭᐃᖅᓯᒪᔪᒧᑦ ᐊᑭᖓᓄᑦ ᐋᖅᑭᒃᓯᒪᔪᖅ ᐲᖅᑕᐅᒐᓗᐊᖅᐸᑦ. ᑖᒃᑯᐊ 

ᑕᐅᑐᙳᐊᕐᓗᒋ, URRC−ᒃᑯᑦ ᐃᓱᒪᒋᔭᖃᓚᐅᙱᓚᑦ ᐊᑐᖅᑕᐅᖔᕈᓐᓇᖅᑐᒥᒃ ᓯᐊᒻᒪᒃᑎᕆᓂᕐᒥᒃ ᐅᑎᖅᑎᑕᐅᔪᒃᓴᕐᓂᒃ 

ᐊᑯᓂᐅᓂᖅᓴᒃᑯᑦ. ᐊᒥᐊᒃᑯᖏᑦ, ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᖏᖅᑕᐅᖁᔨᓲᖑᕗᑦ ᑐᒃᓯᕋᐅᑕᐅᔪᒥᒃ 

ᐅᑎᖅᑎᑕᐅᖁᓪᓗᒍ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᑉ ᐊᑭᖓᓄᑦ ᑮᓇᐅᔭᑦ ᓯᑎᐱᕆ 30, 2020−ᒧᑦ ᑎᑭᓪᓗᒍ. 

ᑕᐃᒪᐃᓕᖓᓂᖓ ᒪᓕᒡᓗᒍ, ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᐊᓂᒃᓯᕗᑦ ᐅᑎᖅᑎᑕᐅᔪᒃᓴᑦ ᐊᑭᖓ 

ᑐᒃᓯᕋᐅᑕᐅᓚᐅᖅᑐᖅ ᐊᐃᕆᓕ 1, 2020−ᒥ ᓯᑎᐱᕆ 30, 2020−ᒧᑦ ᓈᒻᒪᖕᓂᖓᓂᒃ ᐃᓄᖕᓄᓪᓗ ᐱᓕᕆᐊᒃᑯᒥᒋᔭᐅᓂᖓᓂᒃ. 

5.0 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐊᑐᓕᖁᔭᖏᑦ 

 

1. ᑎᑎᕋᖅᓯᒪᓂᖓ 13 (1).ᐱᖁᔭᕐᒥ ᐅᖃᖅᓯᒪᖕᒪᑦ:  

ᕿᒥᕐᕈᔩᑦ ᑲᑎᒪᔨᖏᑦ, ᐅᖃᕐᕕᖃᖃᑦᑕᕐᓂᐊᖅᐳᑦ ᑲᒪᒋᔭᒃᓴᖃᑦᑎᑕᐅᔪᒧᑦ ᒥᓂᔅᑕᒧᑦ ᖃᓄᐃᓕᐅᖁᔭᒥᓂᑦ ᐃᒪᓐᓇ: 

 

a) ᐊᑐᖁᔭᐅᒻᒪᕆᒃᑐᖅ ᐊᑭᒋᖁᔭᐅᔪᖅ ᐅᕝᕙᓘᓐᓃᑦ ᐊᑭᖓ ᐅᕝᕙᓘᓐᓃᑦ ᑖᒃᓯᖓ ᐊᑐᖅᑕᐅᔪᓐᓇᕐᓗᓂ, 

b) ᐊᓯᐊᓂᒃ ᐊᑭᒋᖁᔭᐅᔪᒧᑦ ᐊᑭᓕᒐᒃᓴᒥᒡᓘᓐᓃᑦ ᐊᔪᖅᑎᑕᐅᓗᓂ, ᐅᕝᕙᓘᓐᓃᑦ 

c) ᐊᓯᐊᓂᒃ ᖃᔅᓯᑐᕐᓂᐊᕐᓂᕋᐃᔪᒥᒃ ᐊᑭᓕᕆᐊᖃᖅᑎᑕᐅᔪᒥᒡᓘᓐᓃᑦ ᓇᓗᓇᐃᖅᑕᐅᑦᑎᐊᖅᓯᒪᔪᒥᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᐊᑐᖅᑎᑦᑎᔪᖃᓪᓗᐊᖅᐳᖅ 

 

ᒪᓕᒃᖢᒋᑦ ᖁᓛᓃᑦᑐᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᕗᑦ ᐅᖅᓱᐊᓗᖕᒧᑦ ᐊᑭᖓᓄᑦ ᓱᕐᕋᔾᔭᐃᒃᑯᑎ 

ᐊᑭᖃᖅᑎᒋᔪᖅ 2.76 cents ᑕᒪᐃᓐᓄᑦ KWh-ᓄᑦ ᐊᖏᖅᑕᐅᖁᓪᓗᒍ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᐊᐃᕐᕆᓕ 1, 2020−ᒥ 

ᓯᑎᐱᕆ 30, 2020−ᒧᑦ.  

 

2. 2. ᑕᕝᕙᓂ ᐅᓂᒃᑲᐅᓯᕐᒥ ᐊᑭᕋᖅᑐᓕᕈᑕᐅᔾᔮᙱᓚᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐊᓯᖏᓐᓂᒃ 

ᐃᓱᒪᒋᔭᒃᓴᓂᒃ ᐱᔾᔪᑎᖃᕐᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ. 

 

 

 

ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᑦ ᑭᒡᒐᖅᑐᖅᖢᒋᑦ 

 

       

 

      ᐅᓪᓗᖅ: ᐊᐃᕐᕆᓕ 21, 2020 

      ᒍᕌᒻ ᓛᒃ, ᑲᑎᒪᔨᓄᑦ ᑲᑎᒪᑎᑦᑎᔨ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ  

